
痘診心法要訣 

痘形并證治門上-辨陽熱證 

原文 

陽熱壯熱面唇赤，舌乾飲冷爪尿紅，煩躁昏狂譫失血，

紫黑焦枯不潤通。 

 

註釋 

凡痘屬陽熱者，身必壯熱，面唇皆赤，舌上乾燥，好飲冷水，爪甲尿漏，皆

現紅色，煩燥不寧，神氣昏憒，發狂譫語。 

  失血者，吐血、刃血也。紫黑焦枯者，痘色紫黑焦枯也。不潤通者，九竅

不潤通也。此皆屬陽熱之證也。 

 


